
Rezime Pou Fanmi, Elèv ak Anplwaye 
Politik 4318: Itilizasyon Elèv yo pou Telefòn Pòtab ak Aparèy Pèsonèl 
Aplikab Apati 13 Out 2025 – Lekòl Konte Cumberland yo (CCS) 

Poukisa Politik Sa A? 

Lekòl Konte Cumberland (CCS) yo pran angajman pou ankouraje itilizasyon aparèy 
dijital yon fason responsab pandan y ap sipòte yon anviwònman aprantisaj ki san 
danje, òdone, epi ki angaje aprantisaj. Yo te adopte politik sa a pou reponn alafwa 
bezwen lokal yo ak yon nouvo lwa eta a (G.S. 115C-76.100), ki mande pou tout distri 
lekòl Kawolin Dinò yo entèdi elèv itilize aparèy pèsonèl yo pandan ansèyman. 

Kisa Ki Pa Otorize? 

Sof si yo klèman otorize sa, elèv yo pa gen otorizasyon pou montre, itilize, ouvri, oswa 
rann okenn aparèy vizib (tankou telefòn, kas telefòn, mont entelijan, elatriye) pandan moman 
ansèyman. 

● Aprèy yo dwe fèmen epi depoze (kote moun pa ka wè yo epi ki pa 
aksesib byen fasil—tankou, nan yon valiz oswa yon lòkè/kazye). 

 
● Pou elèv primè yo, yo pa otorize okenn aparèy apati lè klòch la sonnen jiska 

lè li sonnen an, pandan tout jounen lekòl la (selon eksepsyon limite ki dekri pi 
ba a). 

 
● Pou elèv twazyèm sik ak lekòl segondè yo, yo otorize aparèy yo sèlman 

pandan peryòd poz midi ak tranzisyon klas yo (selon eksepsyon limite ki 
dekri pi ba a). 



Rezime - Politik 4318: Itilizasyon Elèv yo pou Telefòn Pòtab ak Aparèy Pèsonèl |2 

Nivo 
Lekòl 

Itilizasyon ki Otorize 

Primè Yo kapab vini ak aparèy yo nan lekòl la men yo dwe rete fèmen epi yon 
kote lwen pandan tout jounen lekòl la. Yo otorize itilizasyon an sèlman 
lè: 
• Li otorize nan yon IEP, plan 504, oswa plan sante
• Li apwouve alavans pou asistans, sekirite, oswa bezwen pou

tradiksyon
• Nan yon ijans reyèl epi jan manm pèsonèl la otorize sa (tankou,
lanmò manm fanmi, gwo maladi—pa chanjman orè)

Twazyèm 
Sik ak 
Lekòl 
Segondè 

Menm eksepsyon yo aplike. Anplis, elèv yo kapab itilize aparèy yo: 
• Avèk apwobasyon alavans pwofesè a pou rezon ansèyman
• Pandan moman ki pa gen ansèyman yo tankou poz midi oswa ant klas

yo

Nan bis Yo jeneralman otorize itilizasyon yo anvan ak apre lekòl la. Sepandan, 
manm pèsonèl bis la oswa lekòl la kapab limite itilizasyon an si li kreye 
enkyetid sekirite. Yo kapab jwe odyo avèk kas telefòn nan yon volim ki 
rezonab. Elèv yo dwe anmezi pou tande direksyon nan men manm 
pèsonèl la. 

Si yon Elèv Vyole Règleman yo 
● Premye enfraksyon: Avètisman vèbal pou fèmen oswa pou depoze aparèy la.
● Si li inyore l oswa fè sa plizyè fwa: Sa pral lakoz konsekans ki dekri nan Kòd Kondwit 

Elèv la ak/oswa sezi tanporè aparèy la.
● Konpòtman repete oswa konpòtman ki lakoz pètibasyon: Administratè lekòl la 

kapab detèmine ke yo pral kenbe yon aparèy jiska fen jounen an epi/oswa egzije yon paran 
pou remèt li. Yo pral enfòme paran yo si tandans yo kontinye.

● Lòt vyolasyon: Lòt move konpòtman ki asosye oswa ki lye ak vyolasyon politik sou 
telefòn pòtab la kapab lakoz lòt konsekans nan Kòd Kondwit Elèv la, selon nati kondwit 
espesifik la.

Pèsonèl lekòl la kapab fouye aparèy pèsonèl yon elèv si yo sispèk yon fason rezonab 
gen yon vyolasyon lwa, politik Konsèy Administrasyon an, oswa règleman lekòl la, selon 
politik sou fouy elèv CCS la (4342). 

Responsablite ak Sekirite 

Elèv yo responsab pou sekirite aparèy pèsonèl yo a. CCS pa responsab pou objè ki 
pèdi, andomaje, oswa vòle, menm se konfiske yon fason tanporè. 

Ti Konsèy Sou Kominikasyon Familyal 

● Tanpri pa rele ni voye mesaj tèks bay pitit ou an pandan lè fonksyònman lekòl la. 
● Kontakte biwo lekòl la pou fè pase nenpòt mesaj ki ijan. 
● Kolabore avèk pitit ou a pou konprann epi swiv nouvo politik la, ak pou 

ankouraje abitid ki san danje sou aparèy yo. 

Pou kesyon oswa pou li tout politik la, kontakte lekòl ou a oswa vizite www.ccs.k12.nc.us. 

 

http://www.ccs.k12.nc.us/



